Tambayoyin Dace Da Ambasada Wendy
Sherman

A wajen tsare-tsaren bude taro na 9, na Hukumar Bayar da
Shawarwari Kan Hadin Kan Amirka da Nijeriya, da ake yi a
ranar 15 ga watan Agusta, Ofishin Jakadancin Kasar Amirka
dake Birnin Abuja, ya roKi Kwararrun editoci da manema labaru,
na Nijeriya, wadanda suka dade suna bayar da rahotanni game da
harkokin tsaro, da su bayar da tambayoyi da kuma tunaninsu,
game da harkokin tsaro, a wata hirar dace da suka yi da shugabar
tawagar jami’an Kasar Amirka, domin ita da tawagar Kasar ta
Amirka, su samu damar kyautata fahimtar damuwar Nijeriya game da harkokin
tsaro da kuma bayar da shawarwari kan hanyoyin da za a samu ci gaba, tun kafin a
fara taron. An kuma karbi wadannan tambayoyin ne, daga Shugabar Tawagar
Jami’an na Kasar Amirka, Ambassador Wendy Sherman. Wadannan tambayoyi da
amsoshi na dace, editocin da manema labarun ne suka aiko da su, domin inganta
harkokin bayar da rahotanninsu, na Taron na 9, na Hukumar Bayar da
Shawarwarin Hadin Kan Nijeriya da Amirka.” Mun kuma yi marhabin da irin
tunanin da muka yi musanya.

Tambaya: Sau da yawa Kasar Amirka ke cewa, dole, a magance al’amarin rashin
tsaro a Nijeriya, gaba daya, ciki har da cike gibin dake talauci, a Arewa da kuma
yaKar cin hanci da rashawa, yanda ya kamata. Me ku ke yi, fiye da fadar bakin,
don tabbatar da ganin gwamnati ta magance wadannan al’amurra?

Amsa: Cin hanci da rashawa wata gagarumar matsala ce ga ci gaban bunKasar
tattalin arzikin Nijeriya da kuma aiwatar da ci gaban harkokin mulkin
demokradiyya. Idan aka bari, cin hanci da rashawa na iya haifar da ‘yan bindiga-
dadi, da kuma zagon Kasa ga KoKarin gwamnati, na kawo zaman lafiya da tabbatar
da harkokin tsaro. A 2013, Kasar Amirka ta ware dolar Amirka miliyan shida, don
taimaka wa mayar da hankali game da gudanar da shugabanci nagari, ciki har da
KoKarin yaKar cin hanci da rashawa. Mun bayar da horo da muna lura da ayyukan
masu binciken kudade da gurfanar da wadanda ake tuhuma, a Hukumar Yaki da
Zagon Kasan Kudade da Tattalin Arziki, (EFCC), da kuma sauran hukumomin
yaKar cin hanci da rashawa na Nijeriya. Har ila yau, mun hada hannu da Shugaban
Hukumar ta EFCC, Ibrahim Lamorde, domin gaggauta gabatar da Kararrakin
laifukan cin hanci da rashawa, da inganta yin hasashe da kuma kafa wani sashi na
habaka harkokin cikin gida. Har ila yau, Kasar Amirka na tallafa wa shirye-shirye
da tsare-tsaren dake samar da mafita ga irin hadarin da jama’a suka shiga, ciki har
da bayar da horon koyon sana’o’in hannu. Muna kuma fatan Karin huldar zumunci



kan al’amurra, a taron Kungiyoyin mai zuwa, da ya shafi harkokin gudanar da
shugabanci nagari da nuna gaskiya ga kashe kudaden jama’a da kuma kashe
mutunci.

Tambaya: Bisa ga irin yadda ake samun matsalar harkokin tsaro a Nijeriya da
yadda al’amurran Amirka da sauran Kasashen Turai ke fuskantar barazana a
Nijeriya, ta yaya gwamnatin Amirka ta taimaka wa Nijeriya, wajen shawo kan
al’amarin boren “Kungiyar Boko Haram?”

Amsa: Mun hada hannu da gwamnatin Nijeriya da kuma rundunonin harkokin
tsaro na Nijeriya, wajen bullo da wata kammalallar dabarar Kalubalantar duk wata
barazanar da Kungiyar Boko Haram za ta haddasa. Karfin harkokin tsaro na da
muhimmanci, wajen magance tashe-tashen hankulan da Kungiyar Boko Haram ke
aikatawa, da kuma damKe shugabanninta da gurfanar da su gaban shari’a, kazalika
da kare lafiyar bayin Allah da jama’a, don ganin an inganta zaman lafiya. Mun
dage ga Karfafa Karfin sojo da na ‘yan sanda, wajen mayar da martani, yadda ya
kamata, bisa ga Kwarewa, ga duk wata barazanar rashin tsaro, a Arewa. Muna hada
hannu kan shirye-shirye, da dama, na taimaka wa dimbin dabarun kawo zaman
lafiya, kuma za mu ci gaba da taimaka wa duk wani KoKarin da gwamnatin
Nijeriya, a bisa nufinta na yin adalci da nuna gaskiyar kashe kudaden jama’a.

Tambaya: Jama’ar Nijeriya na dauka tamkar Kasar Amirka na yi wa al’amarin
Boko Haram daukar sakainar kashi, ko kuma tana yin siyasa ne, game da irin
ta’addancin da ake yi. Idan ba haka ba, me zai sa har yanzu sai kawai haramci da
kuma ambatar cewa Kungiyar ta ‘yan ta’adda ce, da kuma sanya wa duk wanda ke
da alaka da ita, takunkumi?

Amsa: Mun yi Allah wadai da ta’addancin da Kungiyar Boko Haram ke yi, kuma
mun hada hannun da gwamnatin Nijeriya, wajen magance duk wata barazanar
ta’addanci. Ranar 21 ga watan Yunin 2012, gwamnatin Amirka ta bayyana
wadansu dakaru uku, a matsayin ‘Yan Ta’adda, na Musamman a Duniya, a
KarKashin Sashe na Daya, sakin layi na (b), na Doka mai Lamba 13224: sune kuma
Abubakar Shekau, da Khalid al-Barnawi, da kuma Abubakar Adam
Kambar. Wannan hukuncin da Kasar Amirka ta yanke, ya nuna wa duniya cewa,
Shekau, da Kambar da kuma al-Barnawi, na da hannu, dumu-dumu, ga har
ayyukan ta‘adda. Wannan hukuncin ya tona asiri da kuma Kyamar Shekau, da
Kambar, da kuma al-Barnawi, wajen hana su amfana da kudaden Kasar Amirka.
Dama, wannan hukuncin na iya taimakawa ko kuma agaza wa Karfin dokokin
dukan hukumomin Kasar Amirka, da kuma sauran gwamnatoci.



Tambaya: Sau biyu Shugaba Barack Obama na ziyartar Afrika, amma banda
Nijeriya, wane irin mataki Kasar Amirka ke dauka, na tabbatar wa Nijeriya cewa, a
gaskiya, har yanzu tana da dangatakar harkokin tsaro da ita?

Amsa: Taron Kungiyoyin Hukumar Bayar da Shawarwarin Hadin Kan Harkokin
Tsaron Yanki, BNC, na ranar 15 ga watan Agusta, zai mayar da hankali ga Kara
Karfafa duk wani muradinmu gaba, da kawo wadata da kuma zaman lumana, a
Nijeriya. Nijeriya shugaba ce, kuma tana taka rawar gani, wajen taimakawa ga
warware manyan matsalolin siyasa da tsaro, a Yammacin Afrika, tun daga
Kasashen Liberia da Sierra Leone, a shekarun 1990, ya zuwa Kasashen Cote
d’Ivoire da Mali, a kwanan nan. Mun kuma lura cewa, zaman lumana da wadatar
Nijeriya, na da muhimmanci, matuka, wajen tabbatar da gagarumar rundunar
inganta harkokin zaman lafiya da wadata a fadin Afrika.



